
Abstrak

Artikel ini mengetengahkan persoalan takdir yang

sering menjadi polemik umat Islam dahulu dan kini

serta mencari jalan keluar daripada belenggu

permasalahan tersebut dengan mengemukakan

jawapan tuntas bersumberkan al-Qur'an, hadis dan

pendapat para ulama muktabar.

Abstract

This article tries to present some major polemical is

planation based on the Quranic and the Prophetic

tradition. The interpretation and clarification by

Pendahuluan

Uinumnya terdapat kecenderungan yang mengatakan

bahawa sebilangan umat Islam di pelbagai tahap dalam

masyarakat masih kurang memahami konsep qada' dan

qadar dengan tepat. Kurang memahami konsep qada' dan

qadar atau salah faham mengenainya yang menunjang dalam

minda sudah tentu memberi impak negatif terhadap

individu Muslim. Impak negatif tersebut pula terjelma

melalui percakapan dan tingkah laku. Tidak hairanlah

sekiranya sering kedengaran orang yang cetek pemahaman

mengenai konsep tersebut mengungkapkan kata-kata yang

menunjukkan bahawa Allah SWT itu zalim, manusia tidak

mempunyai apa-apa daya upaya sehinggakan perbuatan

yang dilakukan oleh manusia pun dikawal oleh Allah SWT,

buruk dan baik adalah sama sahaja dan bermacam-macam

maksud negatif lagi yang tersirat. Ungkapan begitu tidak

terhenti di situ sahaja tetapi ia menular kepada perbuatan lalu

Iahirlah tingkah laku yang buruk seperti tidak menunaikan

suruhan agama dengan alasan masih belum ditakdirkan

berbuat begitu. Terdapat juga orang yang melakukan kes

jenayah tanpa rasa bersalah kerana beranggapan bahawa

takdir telah memaksa diri mereka melakukan kejahatan dan

mereka hanyalah melaksanakan tuntutan atau kehendak

takdir. Banyak persoalan takdir yang perlu dijawab dan

dijelaskan bagi melenyapkan gejala kefahaman tidak sihat

ini. Justeru, beberapa persoalan yang menjadi polemik itu

dibincangkan di sini.

a) Ilmu Allah SWT Tidak Memaksa Hamba Melakukan

Sesuatu Perbuatan

Beriktikad bahawa Allah SWT mengetahui perbuatan hamba-

Nya dan setiap peristiwa yang beriaku adalah satu tahap

beriman kepada qada' dan qadar. la tercatat di Lauh

Mahfuz sebagai takdir semua makhluk. Namun ilmu Allah

SWT tidak boleh dijadikan hujah untuk meninggalkan usaha

atau melakukan amalan baik.1 Andainya Allah SWT tidak

Ahmad Umar Hashim (1977), Mnnhnj nl-fetiim fi til-'Aqldtih wa ai-lbiniah

ion al-Akh!dk, Kaherah: Nahdat Misr, h. 22. Lihat juga al-Buti, Muham

mad Sa'id Ramadan (1922), Hurriyynh al-insan fi Zill 'Ubtldiyyatih I?

mengetahui perbuatan hamba, sudah tentu terdapat

kekurangan pada sifat-Nya. Jika perbuatan hamba terhasil

tidak bertepatan dengan ilmu Allah SWT, ia menunjukkan

kejahilan dan kelemahan Allah SWT. Maha Suci Allah SWT

dari segala kekurangan.

Hakikat sama ada ilmu Allah SWT berfungsi untuk

memaksa atau tidak memaksa seseorang hamba melakukan

sesuatu perbuatan boleh dilihat daripada tabiat ilmu itu

sendiri. Menurut Muhammad 'Abduh, ilmu adalah suatu

sifat kashifah.2 Fungsi ilmu hanyalah untuk mengetahui

sesuatu dengan tepat. Ilmu tiada kaitan dengan paksaan

atau pemilihan untuk melakukan sesuatu.3 Dalam hal ini,

sebagaimana yang dinukilkan oleh al-Nawawi, al-Khattabi

berkata:

"Ramai orang menyangka bahawa qada' dan qadar

bermakna Allah SWT memaksa hamba mengikut apa

yang telah ditetapkan. Hakikatnya bukan begitu.

Qada' dan qadar ialah pemberitahuan bahawa Allah

SWT mengetahui segala usaha hamba dan ianya

terjadi bertepatan dengan ilmu-Nya."4

Bagi menjelaskan hakikat di atas, dibawakan tiga bentuk

analogi. Pertama, seorang ayah mempunyai dua orang anak.

Si ayah mengetahui sifat kedua-dua anaknya. Anak pertama

suka berbelanja dengan cermat. Anak kedua pula bersifat

Allah, Beirut: Dar al-Fikr. h. 43-44, Lihat juga al-Buti, Kubrci til-Ynqlnh/i/iit

al-Kavmiyyah Wttjud al-Khdliq wa Wa?lfah al-Mnkhhlk, Beirut: Dar al-Fikr,

h. 160.

Kashifah bererti 'yang mendedahkan'.

Muhammad 'Abduh (1994). Risiiin! nl-Tniuhid, Kaherah: Diir al-Shuruq,

h. 65-66. Lihat juga al-Baghdadi, Mahmud Salih, Irsliiid al-Aniiin fl

'Aqa'id al-lsldm, h. 112. Lihat juga. al-Biiti, Kubra al-Yaqhiiyyat al-

Kawniyyah, h. 161. Lihat juga Mahmiid Shaltut (1997), al-lslam 'Aqidah

wa Shari'ah, Cet. 17, Kaherah: Dar al-Shuruq, h. 50-51. Lihat juga,

Ahmad 'Umar Hashim, Manhaj al-hlmn fi n!-'Aqidah wa al-'Ibadah wa nl-

Akhiak. Lihat juga, Arsalan, Shakib (1969), Limiidha Ta'akhkiiar al-

MusHmim iva limddhii Tnqaddam Ghaynthum, Beirut: Dar Maktabah al-

Hayah, h.115.

Al-Nawawi, Shark al-Nazvawi 'nld Sali'ih Muslim, Cet. 2. Jilid 1, h. 154-

155. Lihat juga, Ibn Hajar al-'Asqalani, Path al-Bari, Tahqiq Muhammad

Fu'ad 'Abd al-Baqi, jilid 11, h. 509.

boros. Suatu hari mereka diberi lima puluh ringgit seorang

bagi perbelanjaan seminggu. Selepas berlalu empat hari, anak

kedua meminta perbelanjaan tambahan kerana kehabisan

wang. Si ayah enggan memberi wang tambahan kerana

kecuaiannya ketika berbelanja. Adakah pengetahuan si ayah

tentang sifat boros anaknya memaksa ia menghabiskan wang

perbelanjaan sebelum cukup tempoh seminggu? Adakah

pengetahuan si ayah tentang anak yang suka berjimat

cermat memaksanya berbelanja dengan cermat? Sudan tentu

tidak. Analogi kedua; seorang ayah mengetahui kesung-

guhan anaknya dalam pembelajaran. Justeru, si ayah yakin

anaknya akan mendapat kejayaan cemerlang. Akhirnya anak

itu benar-benar berjaya seperti yang dijangka. Adakah

pengetahuan dan jangkaan si ayah mempengaruhi kejayaan

tersebut? Sudah tentu tidak. Analogi ketiga; seorang pereka

cipta telah mencipta sebuah robot. Dia mengetahui daya

kekuatan, ketahanan dan tempoh pergerakan robot itu.

Adakah pengetahuannya mengenai robot itu mempengaruhi

kebolehan dan keupayaan robot tersebut? Sudah tentu tidak.3

Jikalau manusia pun tahu mengenai ciptaan mereka,

sudah tentu Allah SWT lebih mengetahui. Tetapi ilmu

semata-mata tidak memberi kesan. Ilmu tidak memaksa agar

sesuatu perbuatan dibuat atau ditinggalkan.

b) Iradat Manusia Benar-benar Wujud

Al-BOti ada menyatakan bahawa terdapat kekeliruan dan

salah faham di kalangan sebahagian orang awam yang

berpendapat bahawa iradat manusia pada hakikatnya tidak

wujud kerana iradat itu diberikan oleh Allah SWT. Bagi

mereka, apabila Allah SWT yang memberikan iradat dan

ikhtiar, tentulah Dia juga yang mengawal segala kehendak

dan ikhtiar manusia kerana Dialah Pencipta segala sesuatu.'1

Al-Sayyid Sabiq juga menegaskan bahawa mengatakan

manusia tidak boleh memilih atau pilihannya ditentukan Al

lah SWT adalah tidak benar. Orang yang berkata begitu

5 Untuk perincian contoh sila rujuk al-Sa'ih, 'Aqldat al-Mustim wa ma

Yattasii biha, h. 143-145.

6 AI-Buii, Hurriyyah al-Insan fi Till 'Ubudiyyatih li Allah, h. 46.

sebenarnya telah membohongi perasaan dan realiti kehi-

dupan yang dipenuhi dengan perbuatan ikhtiyarV dan

perbuatan idtirari8.9 Ini juga yang ditegaskan oleh 'Abd al-

Rahman Habannakah yang mengatakan bahawa orang yang

diberi kemampuan memilih adalah tidak sama dengan orang

yang tidak diberikan kemampuan tersebut.1"

Dalam hal ini al-Buti menjelaskan; andainya kedua-dua

individu tadi dianggap sama, maka lebih baik Allah SWT

langsung tidak memberi kemampuan membuat pilihan

kepada hamba-Nya. Hal ini lebih jelas dengan keterangan

yang mengatakan bahawa Zaid yang diberi iradat tidak

mampu membuat pilihan kerana hak itu dicipta oleh Allah

SWT. Khalid yang tidak diberi iradat juga tidak boleh

membuat pilihan kerana sifat iradat tiada padanya dari asal

kejadian. Kenyataan ini menunjukkan bahawa Zaid dan

Khalid berbeza pada satu tahap iaitu Zaid diberi iradat

manakala Khalid pula tidak diberi iradat tersebut. Tetapi

dari sudut lain, tiada perbezaan antara Zaid dan Khalid

kerana masing-masing tidak dapat membuat pilihan sendiri.

Zaid tidak mampu berbuat demikian kerana iradatnya

berkait dengan iradat Allah SWT. Khalid juga tidak mampu

untuk memilih kerana dia tidak diberikan langsung hak

tersebut. Kenyataan ini sudah tentu tidak logik dan tidak

dapat diterima oleh akal yang sihat." Justeru, hamba yang

dianugerahkan iradat oleh Allah SWT memang dapat

merasakan bahawa ia benar-benar wujud dalam dirinya dan

berfungsi.

7 Porbuatan ilditiyari ialah perbuatan yang boleh dilakukan oleh manusia

dengan usaha, ikhtiar dan pilihannya sendiri seperli menggerakkan kaki,

memejamkan mata, berkata-kata, makan dan minum.

B Perbuatan icliirari ialah perbuatan yang terjadi dengan terpaksa bukan

dengan pilihan dan kudrat manusia scperti berdenyulnya jantung dan

nadi, menggigilnya sescorang ketika kesejukan dan kelihatan pucat

apabila ketakutan.

9 Al-Sayyid Sabiq (1992), nl-'Aqd'id al-lslfimiyyah, Kaherah: al-Fath li al-

Han al-'Arabi, h. 90.

111 *Abd al-Rahman Hasan Habannakah al-Maydani (1994), nl-'Aqidnh al-

Isiamiyyah wa Usnsttha. Cct. 7, Damsyik: Dar al-Qalam, h. 648. Lihat

juga, al-Biiti, Hurriyynh al-lnsein fi Zil! 'Ubiidiyi/nlih li AUfih. h. 47.

" Ibid.

c) Manusia Tidak Dipaksa Untuk Beriman atau Kufur

Banyak ayat al-Qur'an yang pada zahirnya menjelaskan

bahawa manusia dibelenggu oleh iradat Allah SWT. Menurut

maksud zahir ayat tersebut, Allah SWT memberikan

hidayah atau menyesatkan manusia mengikut kehendak-Nya

semata-mata. Tugas hamba hanya mengikut kehendak Allah

SWT, tiada upaya menentang atau memilih yang lain selain

yang telah ditetapkan oleh iradat Allah SWT.12 Di antara ayat

yang dimaksudkan ialah firman Allah SWT, Surah al-An 'dm,

6: 149:

Katakanlah (wahai Muhammad): "Oleh itu, jika la

menghendaki tentulah la akan memberi hidayah

petunjuk kepada kamu semuanya".

Menurut al-Sayyid Sabiq, sebenarnya ayat di atas tiada

kaitan dengan perbuatan ikhtiydrl manusia. Ayat tersebut

bermaksud, kalaulah Allah SWT ingin, nescaya dijadikan

semua manusia memilih untuk beriman secara terpaksa,

tidak dengan pilihan mereka sendiri.n Tetapi Allah SWT

tidak inginkan begitu kerana Allah SWT ingin manusia

memilih salah satu; nafsu atau akal. Tatkala manusia diberi

kemampuan pilihan atau melakukan sesuatu perbuatan tanpa

paksaan, barulah terserlah makna taklif dan rasionallah

segala tanggungjawab yang dipikul hamba. Andainya segala

perbuatan manusia terjadi hasil paksaan Allah SWT, maka

tiada maknanya manusia diwajibkan untuk patuh dan taat

kepada perintah Allah SWT dan menjauhi segala larangan-

Nya. Dia juga tidak berhak menerima balasan baik atas

kebaikan yang dilakukannya atau balasan buruk atas

kejahatan yang dikerjakannya kerana segalanya terjadi

kerana dia dipaksa oleh Allah SWT.14 Menurut Za'ba,

sekiranya Allah SWT ingin mengikut iradat-Nya sahaja,

nescaya tiada seorang pun yang menjadi sesat kerana semua

manusia akan diberi taufik dan hidayah. Tetapi Allah SWT

Al-Biill. Kubrd nl-Yaqhmjyfit nl-Kawniyyah, h. 165.

Al-Sayyid Siibiq, al-'Aqd'id ai-hlumiyynh, h. 90. Lihat juga al-Maydani,

al-'Aqidnh nl-Islamiyi/ah ion Ususulw, h. 666.

AI-Biiti, Kubrd (\l-Yaqlniyytit ai-Kawniyyah, h. 165. Lihat juga MahmQd

Shaltut. al-Ssldm 'Aqldah wa SharVah, h. 49-50.

telah menetapkan yang Dia memberi kebebasan kepada

manusia untuk memilih sama ada untuk beriman atau

kufur.15

d) Iradat Hamba Benar-benar Berfungsi

Akibat terkeliru, terdapat sebilangan masyarakat menge-

luarkan kenyataan yang mengatakan bahawa iradat Allah

SWT adalah mutlak, tidak seperti iradat manusia. Seterusnya

apabila iradat manusia bertembung dengan iradat Allah

SWT, maka sudah tentu iradat manusia kalah dan terpaksa

mengikut iradat Allah SWT. Akibatnya, iradat manusia

langsung tidak boleh berfungsi kerana ia dikawal oleh iradat

Allah SWT.16 Kesimpulan dari pendapat ini, manusia tidak

boleh dipersalahkan di atas sesuatu perbuatan jahat atau

maksiat yang dilakukannya kerana sebenarnya perkara itu

terjadi dengan iradat Allah SWT.

Bagi menjelaskan persoalan ini, Abd. Nasih 'Ulwan

mengatakan bahawa perbuatan manusia itu terbahagi

kepada dua kategori; ikhtiydri dan idtirari. Manusia tidak

dipertanggungjawabkan terhadap segala perbuatan yang

bersifat idtirari" kerana ia terjadi tanpa diusahakan. Mereka

hanya boleh melakukan perbuatan yang bersifat ikhtiyarl.

Lantaran itulah dia diberi pahala dan dosa.18

Menurut al-Buti pula, masalah 'iradat hamba tidak

berfungsi' tidak timbul langsung dalam hal ini. Ini kerana

Allah SWT menjadikan iradat manusia dan Dia menghendaki

iradat itu berfungsi dengan sebaiknya.iy Justeru, mengatakan

bahawa Allah SWT tidak menghendaki perbuatan yang

dipilih oleh hamba bermakna Allah SWT tidak menghendaki

dan merestui iradat yang dibekalkan oleh-Nya sendiri.2"

15 Za'ba (1980). Faisafah Tnkdir, suntingan Hamdan Hasan, Dcwan Bahasa

dan Pustaka. Kuala Lumpur, h. 89.

lh Al- Bud, Hurriyijah al-In?ati f! Zil! ■Ubudhjyatih li Allcih.h. 47.

17 Lihat juga Abdullah Nasih 'Ulwan, Masalah Taqdtr, terj. A.R. Shalch

Tahmid, h. 42.

IS Lihat juga Mohammad Talib (1981), Pandangan Para Ahli Fikir Ttmtartg

Taqdir dan Ikhtinr, Singapore: al-Haramain, Pte. Ltd., h. 27-28.

19 Al-Buti, Kubrd al-Yaqhiyycit al-Kawnhjyah, h. 155,

2(1 Ibid.

Pendapat sebegini terang-terang bercanggah dengan

keterangan al-Qur'an yang mengiktiraf kehendak hamba.21

Boleh dikatakan bahawa setiap perbuatan hamba itu terjadi

dengan iradatnya dan iradat Allah SWT.22 Ini kerana iradat

hamba berada di dalam lingkungan iradat Allah SWT. Allah

SWT telah bentangkan dua jalan kepada seseorang hamba;

jalan petunjuk atau jalan kesesatan dan Allah SWT inginkan

hamba-Nya memilih salah satu antara dua jalan tersebut.

Apabila dia memilih jalan petunjuk, pilihan atau iradatnya

masih dalam lingkungan iradat Allah SWT. Begitulah jugaiah

sekiranya dia ingin berada di atas jalan kesesatan, iradatnya

juga masih dalam lingkungan iradat Allah SWT.2? Al-Buti

memberikan contoh yang menjelaskan perkara ini; seorang

guru ingin mengadakan ujian kepada pelajarnya untuk

mengetahui keputusan yang akan dicapai oleh para pelajar.

Setelah selesai ujian dijalankan, keputusan pelajar yang lulus

itu dikehendaki oleh guru. Keputusan pelajar yang gagal juga

dikehendaki oleh guru. Dalam masa yang sama, pelajar

mempunyai iradat dan kebebasan penuh untuk memilih

sama ada untuk lulus atau gagal tanpa ada apa-apa paksaan

oleh Allah SWT.24 Dari sini dapatlah difahami bahawa iradat

hamba dengan iradat Allah SWT bolehlah dibandingkan

seperti iradat murid dengan iradat gurunya.25 Kenyataan ini

membawa kepada pengertian bahawa adanya kehendak Al

lah SWT tidaklah menyebabkan hilangnya kehendak hamba

21 Sila lihat sebahagian daripada ayat-ayat berkaitan dalam surah-surah

berikut: al-Muddathsii\ 74:55, al-Nabn\ 78:39, al-lman, 76:29, 'Abasa,

80:12, nl-Takwlr, 81:28, ai-Kahf, "18:29 dan nl-Mttzzammil, 73:19.

22 Al-Buti, Hurriyyah alAnsan fi Zill ■llbudiyyatih li Allah, h. 49.

23 Al-Sayyid Sabiq, al-'Aqa'id til-lslamiyyah, h. 91. Lihat juga al-Maydanl,

al-'Aqidah al-lslcnniyyah ton Ususuha, h. 647, 670. Lihat juga Bahjat,

Ahmad (1996), Allah fi al-'Aqtdah nl-Hldmiyyah. Cct. 4, Kaherah:

Markaz al-Ahram li al-Tarjamah wa al-Nashr, h, 141. Lihat juga al-

Sa'ih, 'Aqldnh ai-Muslim wa ma Yattasil bihd, h. 160.

24 Al-BDti, Hurriyyah nl-lnscin fi Zill 'Ubudiyyatih li Allah, h. 50.

25 Walau bagaimanapun menurut al-Buti, lerdapat perbezaaan di antara

ilmu manusia dan ilmu Allah SWT. Allah SWT mengetahui segala

perkara dan benda, termasuklah sesuatu perbuatan yang dipilih oleh

hamba kerana ilmu-Nya bersifat menyeluruh. llmu hamba pula amat

terhad. Dalam konteks contoh di atas, guru tersebut tidak mengetahui

apa yang dipilih dan diingini oleh pelajarnya. Ibid.

sebagaimana wujudnya ilmu Allah SWT tidak menafikan

ilmu yang ada pada manusia. Begitu jugalah dengan sifat-

sifat lain yang wujud pada Allah SWT dan manusia seperti

mendengar dan melihat.

e) Pengertian Iradat, Perintah dan Reda Adalah Berbeza

Mengapa Allah SWT menyeksa hamba yang melakukan

perbuatan jahat sedangkan ia terjadi mengikut kehendak-

Nya? Kenapa Allah SWT menghendaki perkara yang ditegah

berlaku? Inilah antara persoalan yang timbul di benak

segelintir masyarakat Islam. Persoalan ini timbul kerana

keliru dalam memahami pengertian iradat, perintah dan

reda.26 Menurut al-Buti, walaupun segala kejadian berlaku

dengan iradat Allah SWT, namun Allah SWT tidak meredai

perbuatan jahat atau kekufuran27 sebagaimana firman-Nya,

Surah ai-Zumar, 39: 7:

Maksudnya: "Dan Ia tidak redakan hamba-hamba-

Nya berkeadaan kufur; dan jika kamu bersyukur, Ia

meredainya menjadi sifat dan amalan kamu."

Sebagai contoh, kufurnya Abu Jahal termasuk dalam

kehendak Allah SWT tetapi ia tidak termasuk dalam kategori

perkara yang diredai-Nya. Contoh lain bagi menerangkan

keadaan ini; seorang guru yang menguji prestasi akademik

pelajarnya melalui ujian yang diadakan sudah tentu tidak

suka (reda) andainya pelajar gagal dalam ujian tersebut.

Sebelum ujian diadakan, pelajar telah disuruh mengulang

kaji pelajaran. Ujian pula diadakan kerana guru meng

hendaki keputusannya supaya ia dapat dianalisis dan

direkodkan dalam Buku Rekod Pelajar. Pelajar yang sentiasa

mengulang kaji pelajaran menjawab soalan ujian dengan baik

akan lulus dengan cemerlang. Keputusan lulus dengan

cemerlang dalam ujian itu diingini oleh guru. Di samping itu

guru juga merasa gembira, suka dan senang dengan

keputusan tersebut. Keputusan pelajar yang gagal dalam

ujian atau sekadar mendapat lulus juga dikehendaki

2h Al-Buli, Kubrei al-Ynqhuyyul a!-Ktrtvtiii/yah, h. 157.

27 Ibid. Lihat juga, Ibn Taymiyyah. Majmu' Fatfrwd, Jam" wa Tartib 'Abd

al-Rahman bin Muhammad, Jilid 8, h. 159.

walaupun ia tidak menyenangkan guru bahkan menye-

babkan guru marah.28

Berdasarkan keterangan di atas tiada percanggahan di

antara suruhan guru agar pelajar membuat persiapan untuk

menghadapi ujian dengan keputusan ujian yang dinanti-

nantikan, sama ada lulus atau gagal. Iradat Allah SWT tidak

bermaksud perintah (amr) Allah SWT. Ia tidak juga ber-

maksud reda dengan perbuatan yang diingini itu.

f) Hidayah dan Kesesatan Adalah Berdasarkan Pilihan

Manusia

Terdapat kekeliruan dalam memahami ayat mengenai Allah

SWT memberi hidayah atau menyesatkan hamba-Nya. Ada

yang beranggapan bahawa apabila Allah SWT inginkan

kebaikan kepada hamba, dia akan diberi hidayah. Sebaliknya

apabila Allah SWT ingin kecelakaan menimpanya maka dia

disesatkan dan dijauhkan dari segala kebaikan. Situasi ini

dikaitkan dengan ayat Surah ai-An'am, 6: 125:2y

Maksudnya: Maka sesiapa yang Allah SWT kehendaki

untuk memberi hidayah petunjuk kepadanya nescaya

Dia melapangkan dadanya (membuka hatinya) untuk

menerima Islam; dan sesiapa yang Allah SWT

kehendaki untuk menyesatkannya, nescaya Dia

menjadikan dadanya sesak sempit sesempit-sempit-

nya, seolah-olah ia sedang mendaki naik ke langit

(dengan susah payahnya). Demikianlah Allah SWT

menimpakan azab kepada orang-orang yang tidak

beriman.

Untuk memahami tafsiran ayat tersebut, hendaklah

diketahui makna 'hidayah'. Perkataan al-hidciynh dalam al-

Qur'an menurut Abdullah Nasih 'Ulwan, mempunyai dua

pengertian iaitu: 'menunjukkan' (al-dilalah) dan 'pertolongan

serta dorongan untuk melakukan kebaikan' (al-i'dnnh)

Pengertian pertama terdapat dalam firman Allah SWT, Surah

al-Shura, 42: 52;

28 Al-Buti, Kubrii ni-Yaqhiiyyat al-Kawniyyah, h. 157.

29 Al-Khatib, al-Qada' wa nl-Qndar bayn ni-Falsafah wa ni-Dln, li. 254.

72



PERMASALAHAN SEKITAR QADA1 DAN QADAR

Maksudnya: "Dan sesungguhnya engkau (wahai

Muhammad) adalah memberi petunjuk dengan al-

Qur'an itu ke jalan yang lurus".

Ayat itii bermaksud bahawa Nabi Muhammad menunjuk-

kan manusia kepada jalan yang lurus. Dalam konteks ini

semua manusia ditunjukkan jalan ke arah kebenaran.

Malangnya terdapat manusia yang lebih suka memilih

kesesatan daripada mengikuti petunjuk yang diberikan.

Inilah yang dimaksudkan oleh firman Allah SWT, Surah

Fussilat, 41: 17:

Maksudnya: Adapun kaum Thamud, maka Kami beri

petunjuk kepadanya, lalu mereka mengutamakan

kesesatan dari hidayah petunjuk.

Jadi, mereka yang memilih kesesatan sememangnya

layak mendapat balasan buruk sebagaimana dinyatakan

dalam firman Allah SWT, Surah al-Kahf, 18: 57:

Maksudnya: Dan tidaklah ada yang lebih zalim

daripada orang yang diberi ingatan dengan ayat-ayat

Tuhannya, lalu ia berpaling daripadanya dan lupa

akan apa yang telah dilakukan oleh kedua tangannya;

sesungguhnya (disebabkan bawaan mereka yang

buruk itu) Kami jadikan tutupan berlapis-lapis atas

hati mereka, menghalang mereka daripada mema-

haminya, dan (Kami jadikan) pada telinga mereka

penyumbat (yang menyebabkan mereka pekak). Dan

jika engkau menyeru mereka kepada petunjuk, maka

dengan keadaan yang demikian, mereka tidak sekali-

kali akan beroleh hidayah petunjuk selama-lamanya.

Dalam haS ini, Ibn al-Qayyim menjelaskan bahawa

seseorang hamba itu berada di antara bimbingan Allah SWT

dan syaitan yang sentiasa ingin menyesatkannya. Jika dia

tersalah langkah maka syaitan akan menjadikannya sebagai

mangsa sebagaimana kambing menjadi mangsa serigala.

Apabila kambing berani mendekati serigala dan menjadi

kannya sahabat lalu ia dijadikan korban oleh serigala

tersebut, siapakah yang harus dipersatahkan? Sudan tentu

kambing tersebutlah yang salah. Si penggembala tidak

bersalah dan tidak boleh dipersalahkan kerana sebelum

kejadian itu berlaku dia telah memberitahu kambing-

kambing yang diawasinya bahawa malapetaka dan nasib

malang akan menimpa kambing tersebut jikalau ia meng-

asingkan diri atau lari dari kawasan pengawasan.30

Menurut Abdullah Nasih 'Ulwan lagi, pengertian kedua

bagi perkataan 'al-hidayah' terdapat dalam firman Allah

SWT, Surah al-Qa$as, 28: 56:

Maksudnya: Sesungguhnya engkau (wahai Muham

mad) tidak berkuasa memberi hidayah petunjuk

kepada sesiapa yang engkau kasihi (supaya ia

menerima Islam), tetapi Allah SWT jualah yang

berkuasa memberi hidayah petunjuk kepada sesiapa

yang dikehendaki-Nya fmenurut undang-undang

peraturan-Nya).

Maksud 'tidak berkuasa memberi hidayah' pada ayat di atas

ialah tidak mampu untuk menolong seseorang untuk

mendapatkan petunjuk sekiranya dia sendiri tidak inginkan

petunjuk tersebut.31 Apatah lagi jika dia berusaha ber-

simgguh-sungguh untuk menjauhi kebenaran dan hidayah.32

Justeru, hanya mereka yang menguatkan azam dan mem-

bulatkan iradatnya untuk bersama kebenaran layak men-

dapat bimbingan Allah SWT. Ketika itu dia akan termasuk

dalam golongan yang difirmankan Allah SWT dalam Surah

Muhammad, 47: 17:33

Maksudnya: Dan (sebaliknya) orang-orang yang

menerima petunjuk (ke jalan yang benar), Allah SWT

menambahi mereka dengan hidayah petunjuk, serta

memberi kepada mereka (dorongan) untuk mereka

bertakwa.

Sebagai kesimpulan, Allah SWT memberi hidayah dan

menyesatkan sesiapa yang Dia kehendaki. Perbuatan Allah

Muhammad Uways al-Nadawi (1988), al-Tafelr al-Qnyyim li Ibn nl-

Qayyim, Beirut: Dar al-Fikr, hal 216. Lihat juga, Ibn al-Qayyim al-

Jawziyyah, Shi/a' al-'Alit, Tahqiq Muhammad Badr al-Din, h. 100.

Abdullah Nasih 'Ulwan, Masalah Taqdir, terj. A.R. Shaleh Tahmid, h. 19-

27.

Za'ba, Falsafah Ttikdir, suntingan Hamdan Hasan, h. 89.

Al-Buti, Kubra al-Ynqiniyyat al-Kmvniyyah, h. 166.

SWT tidak berhak dipersoalkan. Tetapi ini tidak bermakna

Allah SWT zalim kerana masht'ah-Nya sentiasa disertai

dengan keadilan. Andainya manusia mengikut//?m/i dan

iradatnya untuk mendapatkan petunjuk, bermujahadah

menjauhi dosa, tentti Allah SWT mengasihinya dan menjadi-

kannya tetap dengan kebenaran. Sebaliknya mereka yang

memilih kejahatan sudah tentu akan sesat dan menanggung

akibat buruk. Za'ba berkata:

Pendeknya manusia itu sendiri menjadi penghulu

pada dirinya dalam memilih jalan yang betul. Maka

hendaklah manusia sendiri mengemudikan kapalnya,

baik menuju kepada pelabuhan selamat atau kepada

beting batu kebinasaan.34

g) Perbezaan Tahap Kehidupan Adalah Faktor Kesatuan

Manusia

Perbezaan tahap kehidupan sering menjadi persoalan. la

dikaitkan dengan ketidakadilan Allah SWT kerana mem-

bezakan kedudukan atau nasib manusia. Segolongan

ditakdirkan kaya manakala yang lainnya miskin. Menurut

Ibn al-Qayyim, orang yang menimbulkan persoalan ini amat

jahil, zalim dan sesat. Sebenarnya penciptaan makhluk yang

berbeza-beza adalah tanda kesempurnaan nibubiyyah Allah

SWT. Amat banyak makhluk yang dicipta dengan sifat

berbeza seperti malam dan siang, panas dan sejuk, sihat dan

sakit, baik dan jahat serta nikmat dan azab. Perbezaan harta,

tenaga, ilmu, amalan dan pekerjaan adalah untuk kebaikan

manusia. Lantaran ihsan Allah SWT, manusia dikurniakan

apa yang baik untuknya. Walau bagaimanapun, semua yang

berlaku adalah berpaksikan hikmat dan keadilan Allah

SWT.3?; Dalam soal ini al-Jahiz menegaskan bahawa segala

kejadian Allah SWT mempunyai hikmat tertentu. Sebagai

contoh, semua anggota manusia berbeza-beza, begitu juga

dengan fungsinya. Daripada perbezaan itulah wujudnya

identiti insan. Bayangkan andainya manusia hanya berupa

?A Za'ba, Falsnfah Takdir, suntingan Hamdan Hasan, h. 89.

3S Ibn Qayyim al-Jawziyyah, Madarij nl-Sfilikin, Tahqiq Muhammad al-

Mu'tasim bi Allah, Jilid 1, h. 147.

sebatang hidung atau sebiji mata, sudah tentu kewujudannya

tidak memberi apa-apa erti. Bagaimana pula andainya alam

ini terdiri daripada sejenis makhluk sahaja, seperti matahari

atau lautan? Sudah tentu kewujudannya tidak dapat

digambarkan kerana ia tidak berstruktur. Setiap makhluk

mempunyai fungsi dan kepentingan tersendiri.36 Sebagai

contoh, sebuah jam yang dikehendaki berfungsi menun-

jukkan waktu dengan tepat, setiap bahagiannya yang

berlainan mestilah menyempurnakan tugas dan fungsi

masing-masing.37 Begitulah juga dengan makhluk ini.

Perbezaan kejadian adalah faktor utama yang mendorong

kepada penyatuan dan persepakatan antara manusia.38 Sifat-

sifat seperti tinggi, rendah, cantik, hodoh, kaya, miskin,

waras, gila, cerdik dan dungu merupakan faktor utama

yang mendorong manusia supaya berganding bahu dan

saling membantu.3'-1 Kalau cita rasa dan keinginan manusia

sama sahaja, maka akan menjadi pincang, kelam kabut dan

bercelaru kehidupan ini. Bayangkan andainya semua orang

tidak ingin menceburi bidang pekerjaan di sektor per-

industrian dan pemakanan, sudah tentu tamadun tidak akan

berkembang dan manusia akan mati kelaparan dalam masa

yang singkat sahaja. Seterusnya jikalau tabiat dan kehendak

manusia tidak berbeza, sudah tentu mereka hanya akan

memilih kedudukan yang terbaik. Mereka akan sentiasa

bersaing sesama sendiri, bahkan berebut sesuatu yang

diingini itu hingga ia berakhir dengan perkelahian dan

permusuhan. Di saat ini perpaduan sesama manusia tidak lagi

akan wujud.40 Manusia akan saling berbunuhan demi

mencapai apa yang diidamkan. Ini adalah satu kemungkinan

yang pasti terjadi seandainya cita-cita dan keinginan manusia

yang hidup di muka bumi ini adalah sama sahaja. Malang-

nya pemerhatian kita kepada kejadian dan peristiwa yang

Al-Jahiz (1991), RnsiTi! nl-jahiz, Tahqiq wa Sharl], 'Abd al-Salam

Muhammad Harun, Beirut; Diir al-Jayl, h. 126.

Za'ba, Fnlsafah Tnkdir, suntingan Hamdan Hasan, h. 37.

Al-Jahiz, Rnsa'it nt-jiihi:, Tahqiq wa Sharli, 'Abd al-Salam Muhammad

Harun, h. 126.

Ibid., h. 109.

Ibid., h. 110-111.

berlaku di bumi ini tidaklah begitu; realiti kehidupan

masyarakat tidak seperti yang diandaikan tadi. Ini kerana

pada hakikatnya manusia mempunyai pelbagai cita rasa dan

kehendak. Mereka juga mampu memilih atau mentafsirkan

sesuatu tanpa dipaksa.41 Seorang wanita yang dianggap

hodoh oleh sebilangan manusia, dikatakan cantik oleh

mereka yang lain. Kediaman yang dianggap berbahaya

untuk didiami oleh segelintir manusia pula tanpa rasa takut

ia didiami oleh segolongan manusia lain. Tempat yang takut

dikunjungi oleh kebanyakan orang, ada juga yang berani

mendekatinya. Pendek kata, semua orang berasa elok, selesa

dan baik apa yang dipilih dan dilakukan oleh mereka

walaupun pilihan dan perbuatan mereka itu pada dasarnya

adalah keji dan bercanggah dengan ajaran Islam.

Sebenarnya perbezaan taraf hidup atau cacat cela pada

seseorang tidak boleh dipandang dari satu sudut sahaja.

Ramai orang yang sakit, miskin atau cacat tidak berasa hina

atau kekurangan walaupun masyarakat sekeliling meng-

anggap sedemikian. Sehinggakan ada orang melakukan

perkara dosa dan maksiat dengan penuh rasa bangga

walaupun sepatutnya dia berasa dirinya hina dengan

perbuatan itu, Walaupun pekerjaan mengangkut atau

menyapu sampah dihina oleh masyarakat, tukang sapu

sampan tetap menganggap kerjanya adalah mulia kerana

tanpanya sesuatu kawasan akan dipenuhi kotoran yang boleh

menyebabkan penyakit atau wabak mudah tersebar. Za'ba

ada mengatakan bahawa kesusahan dan kesenangan adalah

semata-mata wasilah untuk menguji ketahanan manusia dan

seterusnya bagi meletakkan mereka di martabat yang tinggi

di sisi Allah SWT. Menurutnya, kemungkinan di dalam sebiji

benih yang kecil terdapat sepohon kayu yang besar dan ia

tidak akan tumbuh membesar kecuali setelah melalui

beberapa peringkat. Sebelum membesar dengan sempurna ia

memerlukan tanah dan udara yang sesuai, air dan baja yang

mencukupi serta beberapa keperluan lain. Demikian jugalah

dengan benih akhlak yang tersimpan dalam diri manusia.

Setelah melalui beberapa ujian, akan terserlah sifat yang

ibid.

terpendam itu. Oleh itu, seorang mukmin sejati akan

bersabar menghadapi kesulitan dan bersyukur ketika senang.

Mereka yang tidak memahami konsep qada' dan qadar akan

mengeluh dan menyesali nasib apabila ditimpa kesusahan

sebaliknya menjadi bongkak serta zalim ketika mendapat

kesenangan.42

h) Takdir dan Kelahiran Dalam Fitrah Tidak Bertentangan

Terdapat kekeliruan dan salah faham di kalangan orang

awam dalam memahami perkaitan antara kelahiran anak

dalam fitrah dengan takdir yang telah ditetapkan oleh Allah

SWT kerana menganggap ia bertentangan dengan takdir

Ilahi. Salah faham ini timbul dari pengertian/i/rafr dan takdir

itu sendiri. Filrah bermaksud kesediaan menerima kebenaran.

Menurut pendapat ini, setiap anak yang lahir adalah

bersedia menerima kebenaran dan sepatutnya sentiasa

bersama kebenaran, taufik dan hidayah. Walaupun begitu si

anak sudah tentu tidak akan dapat menerima kebenaran

andainya dia telah ditakdirkan menjadi seorang yang sesat

dan tidak menerima kebenaran. Inilah percanggahan yang

dimaksudkan yang nampaknya tidak memberikan keadilan

kepada manusia.

Bagi menghilangkan kekeliruan yang timbul akibat dua

nas yang pada zahimya bertentangan iaitu nas mengatakan

bahawa semua takdir manusia telah ditetapkan oleh Allah

SWT dan nas yang mengatakan bahawa setiap anak itu

dilahirkan dalam keadaan/;7ra/i, hendaklah difahami dan

diyakini bahawa Allah SWT mempunyai ilmu yang sem-

purna. Dengan kata lain, Allah SWT mengetahui segala

perkara sama ada termasuk yang telah terjadi dan yang akan

terjadi. Seterusnya berdasarkan ilmu tersebut takdir manusia

ditetapkan. Dari aspek hamba pula, dia dicipta bebas dari

segala iktikad batil. Jadi, seseorang hamba itu boleh

menerima akidah yang benar.43 Namun sebagaimana yang

dijelaskan oleh al-Qasimi, selepas seseorang itu dilahirkan.

42 Za'ba, Falsnfnh Tnkdir, suntingan Hamdan Hasan, h. 71-79.

43 Al-Ashqar, al-Qada' wa nl-Qndnr, h. 68.

syaitan dan nafsu mereka sendiri telah mengubah fitrah asal

yang sepatutnya memandu mereka ke arah kebenaran.

Dengan kehendak sendiri pula mereka mengikut telunjuk

syaitan dan kehendak nafsu tersebut lalu terubahlah fitrah

asal dan mereka seterusnya menjadi sesat dan berada jauh

dari kebenaran.44 Dalam masa yang sama, Allah SWT telah

mengetahui siapa yang mengikut fitrah kebenaran dan siapa

pula yang mengikut ajakan syaitan dan nafsu lalu tersasar

dari jalan kebenaran. Pengetahuan tersebut dicatat pada

Lauh Mahfuz sebagai takdir. Justeru, tiada pertentangan

antara dua fakta yang dinyatakan tadi. Sabda Rasulullah

s.a.w. melalui hadis Qudsi:

UlkU 4j Jjjf j! U ^ ijT^io (111

"Sesungguhnya Aku telah menjadikan hamba-hamba-

Ku kesemuanya dalam keadaan bersih (hunafa') dan

sesungguhnya segala apa yang Aku berikan kepada

mereka adalah halal bagi mereka. Dalam pada itu

syaitan datang kepada mereka lalu menyelewengkan

(menjauhkan) mereka daripada agama dan meng-

haramkan kepada mereka apa yang telah Aku

halalkan dan menyuruh mereka mensyirikkan Aku

tanpa kebenaran."

Menurut hadis di atas, walaupun insan dilahirkan dalam

keadaan fitrah, Allah SWT mengetahui siapa yang akan

terpedaya dengan godaan syaitan dan siapa pula yang tidak

termakan pujuk rayu syaitan.4f! Pengetahuan tersebut

dicatatkan di Lauh Mahfuz.

''' Ibid. Lihat juga Muhammad Jamal al-Din al-Qiisimi (1997). Dalci'il nl-

Tnwliid, Nuskhah Munaqqahah Musahhahah b: Ishraf Maktab al-Buhuth

wa al-Dirasat fi Dar al-Fikr, Dar al-Fikr li al-Tiba'ah wa al-Nashr wa al-

Tawzi', h. 18, Lihat juga, Ibn al-Qayyim al-Jawziyyah, Shift!' al-'Altl,

Tahqlq Muhammad Badr al-Din, h. 297.

45 Al-Ashqar, al-Qada' wa nl-Qadar, h. 68.

79



AFKAR - B1L 7/2006 [63-92J

i) Takdir Tidak Menolak Usaha dan Ikhtiar

Salah faham terhadap takdir boleh menjadikan seseorang

tidak ingin berusaha. Baginya, sama ada berusaha atau tidak,

ketetapan pasti akan berlaku. Ibn al-Jawzi menjelaskan

bahawa pandangan ini amat berbahaya kerana ia bererti

seseorang yang berkefahaman sedemikian telah mengkritik

dan memprotes syariat yang diturunkan oleh Allah SWT. la

juga bermaksud mempermainkan hukum yang terkandung

dalam kitab dan menjadikan para rasul dan dakwah yang

dibawa oleh mereka sebagai sia-sia.4(1 Sudah tentu mereka

yang berfahaman seperti ini tidak akan melakukan ibadat.

Andainya disuruh mendirikan solat, mereka pasti akan

berkata: "Apa perlunya solat? Kalau telah ditakdirkan saya

memasuki syurga pasti saya akan memasukinya. Solat sedikit

pun tidak akan dapat menolong sekiranya saya teiah

ditakdirkan memasuki neraka." Ibn Taymiyyah menyatakan

andainya begitu hakikatnya maka semua orang boleh

menggunakan hujah tersebut sebagai alasan dan protes

untuk melarikan diri daripada kewajipan. Kalaulah benar

begitu, Firaun juga mempunyai hak untuk menyanggah

ajakan Nabi Musa a.s. ketika dikatakan kepadanya:

"Adakah engkau suka hendak mensucikan dirimu

fdari kekufuran)? 'Dan mahukah, aku tunjuk kepada-

mu jalan mengenal Tuhanmu, supaya engkau merasa

takut (melanggar perintah-Nya)?" Maksud ayat 18-

19, Surah al-Nazi'at.*7

Rentetan dari itu, Allah SWT juga akan dipersoalkan

mengenai pengutusan para rasul dan penurunan kitab-kitab.

Sebenarnya alasan tersebut tidak berasas sama sekali dan

tidak boleh diterima langsung kerana ia membawa kepada

persamaan antara iman dan kufur, dosa dan pahala, syurga

dan neraka dan persamaan antara seluruh agama atau

kepercayaan yang dianuti oleh seluruh manusia.

Abu al-Faraj Jamal al-Din 'Abd al-Rahman Ibn al-Jawz! (1985). Talbk

Iblls, Tahqiq al-Sayyid al-Jumaili, Beirut: Dar al-Kitab al-'Arabi, h. 440.

Lihat juga Mahmud Shaltut, al-lslam 'Aq'idnh u>a Shnrl'nh, h. 51.

Ibn Taymiyyah, Majmu' Falawa, Jam' wa Tartib "Abd al-Rahman bin

Muhammad, Jilid 8, h. 108.

Apa yang jelas, Islam mengajar bahawa apa yang

ditakdirkan itu berlaku melalui proses sebab dan akibat.

Sebagai contoh, tabiat biji benih ialah tumbuh apabila

bertemu dengan tanah lembap. Tanah lembap tadi kita

katakan sebagai sebab dan tumbuh itu pula adalah akibat-

nya. Biji benih tadi, andainya ditanam pada tanah yang

kering kontang atau diletakkan di atas batu yang licin,

nescaya ia tidak akan tumbuh.48 Peribahasa juga ada

mengatakan bahawa yang bulat tidak datang bergolek, yang

pipih tidak datang melayang; kalau tidak dipecahkan

ruyung, manakan dapat sagunya dan terdapat pantun yang

berbunyi,

Berakit-rakit ke hulu,

berenang-renang ke tepian;

bersakit-sakit dahulu,

bersenang-senang kemudian.

Peribahasa dan pantun di atas selari dengan apa yang

diajar oleh Islam iaitu menyuruh manusia supaya berusaha

dan berikhtiar, bukan semata-mata menanti ketentuan yang

mendatang. Ini adalah kerana takdir dan ikhtiar tidak boleh

dipisahkan. Kedua-duanya ibarat satu bebanan yang

diletakkan di atas belakang binatang tunggangan. Jika

bebanan atau barang tersebut tidak diletakkan dengan

seimbang, akan jatuhlah ia. Apabila ia jatuh akan sakitlah

belakang binatang tersebut dan sukarlah untuk meneruskan

perjalanan. Andainya wujud keseimbangan antara keduanya,

selamatlah tunggangan, mudah pula perjalanan dan akan

tercapai matlamat yang diinginkan. Terdapat satu perum-

pamaan menarik tentang takdir dan ikhtiar (tawakal); di

sebuah kampung terdapat dua orang lelaki fakir. Salah

seorang daripada mereka buta dan seorang lagi lumpuh.

Mereka tidak mempunyai pembantu kecuali seorang lelaki

48 lshak Din dan Harun Din, Permasalahim Akidnh Tatihid Pegangart Suliap

Muslim, h. 147. Lihat juga, Mohammad Talib, Pmidangan Para Ahii Fikir

Tentang Taqdir dan Ikhtiar, h. 21. Lihat juga al-Ghazall, Muhammad

(1992), Ta'ammuldt fi al-Dln wa al-Hayfth, Cet. 2. Iskandariah: Dar al-
Da'wah, h. 35-36.

yang murah hati memberi makan dan minum kepada mereka

setiap hari, Setelah berlalu beberapa ketika, lelaki tersebut

meninggal dunia. Mereka tinggal berdua untuk beberapa

hari tanpa makan dan minum. Setelah merasa amat lapar

mereka berpakat untuk keluar mencari alas perut. Si buta

mendukung si lumpuh sementara si lumpuh menunjukkan

jalan kepadanya. Keluarlah mereka berdua dan ramailah or-

ang menghulurkan bantuan. Akhirnya terselamatiah mereka

daripada mati kebuluran. Lihatlah betapa intimnya hubmigan

di antara takdir dan ikhtiar. Kedua-duanya saling bantu-

membantu. Ikhtiar disebabkan oleh takdir dan takdir

disebabkan oleh ikhtiar.4y

Justeru, apabila seseorang berasa dia telah ditakdirkan

menjalani kehidupan yang susah, maka dia hendaklah

mengubah haluannya dengan berusaha supaya kesempitan

hidup tersebut berubah kepada kesenangan. Apatah lagi dia

sendiri tidak mengetahui takdirnya yang tercatat di Lauh

Mahfuz. Andainya dia tidak berusaha untuk mengubah

nasib malangnya maka itulah takdir yang harus diterima

olehnya. Sekiranya dia berusaha keras lalu berjaya menjadi

seorang yang berharta maka itu juga adalah takdirnya yang

telah ditetapkan.

j) Takdir Tidak Boleh Dijadikan Alasan Untuk

Melakukan Maksiat

'All al-Tantawi menjelaskan bahawa takdir juga dijadikan

alasan oleh sebahagian manusia bagi melepaskan diri dari

kesalahan melakukan maksiat. Sebagai contoh, apabila

ditanya kenapa mereka melakukan perbuatan zina, mereka

menjawab kerana takdir menetapkan begitu. Mereka

meletakkan kesalahan pada takdir Allah SWT, walhal al-

Qur'an dan al-Hadis berulang-kali menyebut bahawa pahala

dan dosa serta balasan baik dan buruk adalah berdasarkan

amalan seseorang. Sebagai contoh, orang yang berzina tidak

Sila lihat. Muhammad bin Ahmad Shihab al-Dln (t.t.), nl-Mustatrnffi Kull

Fnnn Mustazraf, Jilid 2. Beirut: Manshurat Dar Maktabah al-Hayah,

h. 339.

82



PERMASALAHAN SEKITAR QADA" DAN QADAR

mengetahui apa yang tertulis di Lauh Mahfuz. Dia hanya

mendakwa tanpa bukti dan berbohong bahawa dia ditak-

dirkan melakukan zina lalu dia berzina, kononnya untuk

memenuhi tuntutan takdir. Sebenarnya dia berzina hanya

kerana menurut hawa nafsu dan godaan syaitan,5" walaupun

dia sedar bahawa kalau dia ingin, perbuatan tersebut boleh
dihindari olehnya.

Alasan seperti ini telah lama digunakan oleh kaum

musyrikin sebagaimana dirakamkan perkataan mereka

dalam al-Qur'an, Surah al-An'dm, 6: 148:

Maksudnya: Orang-orang musyrik akan mengatakan:

"Kalau Allah SWT menghendaki tentulah kami dan

datuk nenek kami tidak mempersekutukan-Nya

(dengan sesuatu yang lain), dan tidak pula kami

haramkan sesuatu apa pun."

Ayat seterusnya mematahkan hujah yang mereka

kemukakan itu dengan firman Allah SWT, Surah al-An 'dm, 6:

148:

Maksudnya: Katakanlah: "Adakah kamu mempunyai

(sesuatu keterangan yang berdasarkan) ilmu supaya

dapat kamu tunjukkan kepada kami? Tiadalah kamu

menurut melainkan sangkaan semata-mata, dan

kamu puia tidak lain hanyalah berdusta."

Al-Qur'an menempelak perbuatan mereka kerana

sebenarnya mereka tidak mengetahui adakah mereka

ditakdirkan melakukan perbuatan syirik atau tidak sehingga

mereka boleh mendakwa seperti yang mereka dakwakan.

Adakah mereka telah cuba untuk beriman tetapi tidak

berjaya?51 'Aflf 'Abd al-Fattah Jabbarah menjelaskan, al-

Qur'an menegaskan bahawa balasan buruk yang menimpa

orang musyrikin itu adalah disebabkan oleh perbuatan jahat

Al-Tantawi, Ta'r'if 'Am hi Din al-Islam, h. 159-160. Lihat juga al-Bajtin,

Shnrh jawharah nl-Tnwhld, Tansiq wa Takhrlj Muhammad Adlb al-

Kaylani wa 'Abd al-Kanm Tattan, h. 238. Lihal juga Muhammad

Ramzi Omar (1999). Pembahaginn Akidah Ahli Sunnah Wn! Jnrnaah.

Selangor: Pustaka Ilmi, h. 222.

Al-Tantawi, Tn'rlf 'Am bi Dhi nl-lsldm h. 161.

yang mereka lakukan. Jika perbuatan jahat itu hasil paksaan

Allah SWT, nescaya mereka tidak akan dihukum.52

'Abd al-'Aziz Muhammad al-Salman mengatakan alasan

ini jugalah yang digunakan oleh seorang pencuri pada masa

pemerintahan Saidina Umar al-Khattab r.a. bagi menge

lakkan hukuman dijatuhkan kepadanya. Malang baginya

kerana Saidina Umar juga menjadikan takdir sebagai alasan

untuk memotong tangannya.53 Kalaulah orang yang mem-

berikan alasan tersebut benar-benar jujur nescaya dia akan

menerima takdir dengan reda dan senang hati serta tidak

berusaha untuk mengubah keadaannya. Apa yang jelas, dia

tidak reda apabila menghadapi takdir kesusahan sebaliknya

dia berusaha gigih untuk mengelakkannya; sekiranya dia

mengidap sesuatu penyakit dia pasti terus berusaha untuk

berubat, apabila dilanda kesempitan hidup dan ketiadaan

wang ringgit dia berusaha mengatasi masalah tersebut,

apabila kehilangan orang yang disayangi dia pasti merasa

sedih. Pendek kata, dia akan sentiasa berusaha untuk

mendapatkan takdir yang baik dan mengelakkan dari takdir

yang buruk. Jadi, kenapa dia begitu bersungguh-sungguh

menjadikan takdir sebagai alasan untuk melakukan maksiat

dan mengelakkan dari dihukum tetapi tidak bermujahadah

sedaya upaya untuk meninggalkan kemungkaran? Perbuatan

tersebut seolah-olah mempermain-kan balasan buruk yang

dijanjikan kepada mereka yang melakukan maksiat.54 Ibn
Taymiyyah dan Ibn Qayyim al-Jawziyyah (m.l350M/751H)

menegaskan bahawa mereka ini adalah makhluk yang paling

keji kerana ketika melakukan ketaatan mereka bersandarkan

pendapat al-Qadnriyyah tetapi apabila melakukan maksiat

52 'Aflf 'Abd al-Fattah Tabbarah, Nndi Ajnrnn Islam, terj. Md Akhir Haji

Yaacob, Jilid 1, Cet 2. Kuala Lumpur: Bahagian Hal Ehwal Islam
Jabatan Perdana Mcnteri, hal 208. Lihat juga al-Maydani, nl-'Aqidah al-
Islamiyyah wa Ususuha. h. 668. Lihat juga al-Tabari, ]amV al-Bayan 'an

Ta'wfi Ay ni-QurTm, Taqdim Khalil al-Mis, Pabt wa Tawthiq wa Tahknj,

Sidqi Jamil al-'Attftr, h. 77-80.

" Al-Salman, at-Kawashif al-Jnliyyah 'nn MaTmJal-Wdsitiyyah, h. 377. Lihat

juga al-Shaykh Muhammad Salih 'Uthaymin (1993), Fatawu at-'Aqldah,

Cet. 2, Beirut: Dar al-Jayl, h. 544.

54 Afif 'Abd al-Fattah Tabbarah. Nadi Ajaran Islam, terj. Md Akhir Haji

Yaacob. Jilid 1, h. 160.

mereka bersandar pula kepada pendapat al-Jabariyyah.5*

Bahkan merekalah musuh Allah SWT.56 Mereka menjadi

hamba kepada nafsu dan syaitan, walaupun mereka tahu

dan dapat rasakan bahawa tiada sesiapa yang memaksa

untuk melakukan sesuatu perbuatan sama ada buruk atau

baik.

k) Takdir Tidak Bertentangan Dengan Konsep Doa

Adalah salah jika dikatakan bahawa doa tidak memberikan

apa-apa kesan terhadap seseorang kerana semua yang

berlaku dan yang akan berlaku ke atas dirinya telah

ditakdirkan oleh Allah SWT. lAbd al-Karlm al-Khatib

menjelaskan bahawa qada' ialah pelaksanaan kepada qadar

yang telah termaktub. Qada' boleh diibaratkan sebagai

sebatang panah yang sedang meluncur menuju kepada

sasarannya. Walau bagaimanapun dengan rahmat-Nya, Allah

SWT telah menjadikan doa sebagai penolak atau penangkis

qada1 tersebut,57 Sabda Rasulullah s.a.w.:

Maksudnya: Tiada sesuatu boleh menolak qada'

kecuali doa.sa

Sabda Rasulullah s.a.w. lagi:

LJ Jj—^J *}Ui d\j Jj_u jl Ifj Jji \£ «jb

55 Ibn Taymiyyah, Majmu' Fattiwii, Jam' wa Tartib 'Abci al-Rahman bin

Muhammad, Jilid 8, h. 107. Lihat juga, Ibn Qayyim al-Jawziyyah,

Madcirij ni-Salikln, Tahqlq Muhammad al-Mu'tasim bi Allah, Jilid 1, h.

211.

56 Ibid., h. 201.

57 Al-Khatib, al-Qntld' wn ni-Qndnr bayn al-Falsafah ion ai-DJn, h. 256.

58 Abii Abdillah Muhammad bin 'All bin Hasan al-Turmidhi. Nawiidir al-

Usul ft AhadJth al-Rasul, Tahqlq 'Abd al-Rahman 'Umayrah, Beirut: Dar

al-Jayl, Juzuk 3, h. 232. Lihat juga al-Mundhin, Abu Muhammad, "Abd

al-'Azim bin 'Abd al-Qawi (1417 H), al-Targhlb wa al-Tnrhlb, Tahqiq

Ibrahim Shams al-Din, Juzuk 2, Kitfib al-Dhikr wa al-Du-ii', hadis no:

2530, Beirut: Diir al-Kutub al-'Ilmiyyah, h. 316.

Maksudnya: Dan doa boleh memberi manfaat ter-

hadap apa yang telah turun dan yang belum lagi.

Dan sesungguhnya bala turun sedangkan doa meng-

hadapinya lalu kedua-duanya bergelut hinggalah hari

kiamat.59

Menurut al-Khatlb, berdasarkan hadis di atas, dapat

difahami bahawa dalam hal di mana qada' sedang dalam

perjaianan menuju kepada qadar untuk merealisasikannya

dan ketika masih belum mengena sasaran, doa terlebih

dahulu menghentikan perjalanannya atau sekurang-kurang-

nya menghalang supaya ia mengena sasaran dengan per-

lahan dan lembut (lutf).

Doa mustajab memang berperanan untuk menolak

takdir"" kerana inilah fungsi atau tugas doa apabila ia

berhadapan dengan qada'. Tetapi amat malang sekali kerana

menurut Ibn al-Qayyim al-Jawziyyah, masih ada yang

berpendapat bahawa doa tidak akan berfungsi apabila

berhadapan dengan takdir Ilahi. Menurut mereka, berdoa

adalah perbuatan sia-sia. Berdoa atau tidak, yang

ditakdirkan pasti berlaku. Orang yang berpendapat seperti

ini elok disarankan agar mereka tidak makan ketika lapar

kerana mereka pasti kenyang andainya telah ditakdirkan

begitu. Mereka yang inginkan anak pula patut dinasihatkan

agar bersabar kerana andainya telah ditakdirkan mendapat

anak dia pasti akan mendapatnya; sama ada melalui per-

setubuhan atau tidak. Mereka yang berpendapat seperti ini,

apabila disarankan berbuat begitu pasti mereka akan marah

dan membantah saranan tersebut dengan keras. Andainya

begitu respons mereka, jelaslah bahawa alasan yang mereka

kemukakan mereka sendiri tidak boleh diterima. Manusia

yang berakal sewajarnya pandai berusaha untuk hidup,

sedangkan haiwan yang tidak dikurniakan akal boleh

Al-Hakim, ai-Miistndmk 'aid ni-$ntillmyn, Tahqiq Mustafa "Abd al-Qadir

'Ala, Juzuk 1, KitSb al-Du'a1 wa al-Tasbih wa al-Tahlil wa al-Dhikr,

hadis no: 1813, h. 669.

Ishak Din dan Harun Din, Permnsnlnhnn Akidnh Tmthid Pegnngcm Setiap

Muslim, h. 150.

melakukannya.61 Sebenarnya doa juga adalah wasilah bagi

mendapatkan kebaikan dan menghindari keburukan.62 Doa

bukan semata-mata ibadat untuk mendekatkan diri kepada

Allah SWT. Kedudukan doa yang berperanan sebagai

penolak takdir samalah dengan peranan air yang menye-

babkan tumbuhnya tanaman atau membasahkan sesuatu dan

api yang membakar. Ini kerana Allah SWT telah menjadikan

doa sebagai syarat untuk dikabulkan sesuatu permintaan. Ini

jelas sebagaimana firman-Nya, Surah Ghafir, 40: 60:

Maksudnya: "Dan Tuhan kamu telah berfirman,

"Pintalah (berdoalah) kepada-Ku nescaya aku akan

memperkenankannya."

Ayat di atas menegaskan bahawa setiap doa akan

diperkenankan."3 Doa merupakan sebab 'adlM yang mem-

bawa kepada kesan apabila tiada mawani'.^

1) Reda Dengan Takdir Tidak Bererti Reda Dengan

Maksiat

Setiap Muslim wajib reda dengan qada' Allah SWT sebagai

bukti pengabdian penuh hamba kepada-Nya dan peng-

iktirafan terhadap rububiyyah-Nya.™ Walau bagaimana pun

fti Ibn al-Qayyim al-Jawziyyah (1990), ill-Da' wa nl-Qazvd1, Tahqiq 'Abd
al-Ghaffar Sulaymiin, Kaherah: Dar al-Kitab al-Misrl, h. 26. Lihat contoh-

contoh lain dalam Lutpi Ibrahim (1981), Masanlah Qada1 dan Qadar Di

Dalam Islam, Kuala Lumpur: Yayasan Dakwah Islamiah Malaysia, h.
33-34.

hl Muhammad al-Sayyid al-Jalayand (t.t), Mmhkilah d-Khmjr wa al-Shnrr fi
Fikr ai-lsldmi Usuhiha Tatbiqatuha, juzuk 1, Matba'ah al-Taqaddum, h.

170. Lil-iat juga Ibn Taymiyyah, MajmiT fatawa. Jam1 wa Tartib 'Abd al-

Rahrnan bin Muljammad, Jilid 8, h. 69-70.

^ Al-Jalayand, Mushkilnh nl-Khnyr wn al-Sharr fi Fikr nl-Ialami Usuhiha
Tatbiqatuha, Juzuk 1, h. 170.

M Sebab 'Ml adalah sebab biasa.

65 Mniouni' adalah penghalang. Sebagai contoh, satu biji benih (sebab) akan
tumbuh (akibat) apabila ditanam dalam tanah yang sesuai dan tiada

■penghalang (mawdtii') untuk ia tumbuh seperti tanah yang kering

kontang dan tidak subur. Sanusi Daeng Mareok, Mushkilah ai-Qada' wa
al-Qadar, h. 203.

ftft 'Uthaymin, Fataiva al-'Aqldah, h. 540-541. Lihat juga, Ibn Qayyim al-

Jawziyyah, Madarij al-Salikln, Tahqiq Muhammad al-Mu'ta-jim bi Allah,
Jilid l,h. 268.

kewajipan reda dengan qada' Allah SWT bukanlah bererti

reda terhadap perlakuan dosa dan pahala atau iman dan

kufur tanpa dibezakan antara keduanya. Apa yang jelas,

membenci perbuatan dosa, kejahatan dan kekufuran yang

dilakukan oleh manusia tidak bererti membenci qada' Allah

SWT.67 Ini kerana reda kepada qada' tidak sama dengan

reda kepada al-maqdl, sebagaimana dijelaskan oleh al-

Manawl.™ Kita wajib reda dengan segala ketentuan Allah

SWT kerana qada' adalah sifat yang berhubung terus dengan

zat Allah SWT. Al-maqdl pula adalah perbuatan yang

dilakukan dan dinisbahkan kepada hamba.(iy Jadi, setiap

Muslim wajib reda dengan qada' Allah SWT manakala

hukum reda dengan al-maqdl pula terbahagi kepada tiga

bahagian:

(i) al-Maqdl yang wajib diredai

(ii) al-Maqdl yang haram diredai

<iii) al-Maqdl yang mustahabb (sunat) diredai.70

Sebagai contoh, perlakuan maksiat oleh seseorang adalah

termasuk dalam kategori al-maqdl yang haram diredai

walaupun ia telah tersurat dalam qada' Allah SWT. Perla

kuan maksiat tersebut, jika dilihat dari sudut qada', maka

wajiblah diredai kerana segala qada' Allah SWT mengan-

dungi kebaikan, keadilan, hikmat dan kemaslahatan walau

pun hakikat tersebut tidak dapat dijangkau oleh pemikiran

hamba. Dari sudut al-maqdl pula, perbuatan maksiat yang

dilakukan adalah haram diredai bahkan wajib dicegah dan

dibanteras.71 Contoh lain sebagaimana diterangkan oleh Ibn

Qayyim al-Jawziyyah ialah kes pembunuhan. Oieh kerana

kematian mangsa pembunuhan adalah takdir azali yang

fi7 Ibn Taymiyyah, MajmR' Fntawa, Jam' wa Tarrib 'Abd al-Rahman bin

Muhammad, Jilid 8. h. 190. Lihat juga, 'Uthaymin, al-Shaykh
Muhammad §alih, Fnldzuu al-'Aqldnh, h. 540. Lihat juga, al-Zubaydi,

Ufjiif al-Sadah al-Muttaqln bi Sharlj IhycV IUlum al-D'in, Jilid 12, h. 550.

6H Al-Manawi, Faycl al-Qadk Shark al-Jami' al-Saghlr, Jilid 2, h. 224.

('y Ibn Qayyim al-Jawziyyah, Mndtlrij nl-Scilikhi, Tahqiq Muhammad al-

Ma-tasim bi Allah, Jilid 1, h. 269. Lihat juga 'Uthaymin, FatawS at-

•Aqida'h, h. 540-541.
70 Ibid., h. 541.

71 Ibid. Lihat juga Sanusi Daeng Marcok, Mitshkilah nl-QadcV wa nt-Qndnv,

h. 200.

ditetapkan sebagai ajal, ia mesti diredai. Manakala pembunuh

yang melakukan jenayah tersebut dengan usaha dan

pilihannya maka perbuatannya itu haram direstui bahkan

mesti dikeji.72

Kategori ketiga pula adalah al-Maqdt yang mustahabb73

diredai tetapi wajib bersabar74 apabila menghadapinya. Ia

adalah musibah yang menimpa hamba seperti kemiskinan,

kesakitan dan cemuhan yang diterima75 yang mana ia tidak

berkait dengan perkara dosa.7h Ini kerana sesuatu maksiat

atau dosa itu haram diredai.

m) Tuntutan 'Ubudiyyah Terhadap Persoalan Takdir

Walaupun keraguan mengenai qada' dan qadar boleh

dihilangkan melalui perbincangan ilmiah, namun jiwa

seseorang masih terasa kekosongan; tidak berasa tenang dan

tenteram dengan jawapan tuntas bagi segala persoalan yang

terhasil melalui perbincangan tersebut. Jiwa masih akan

meronta-ronta dan meminta pengisian dan penawar yang

lebih daripada itu. Pengisian dan penawar itu pula hanya

boleh didapati apabila hakikat 'ubudiyyah benar-benar

dihayati. Walaupun begitu, ini tidaklah bermakna bahawa

kajian ilmiah dan kaedahnya tidak lagi berguna dalam situasi

sebegini. Apa yang dimaksudkan ialah kepuasan jiwa yang

72 Ibn Qayyim al-Jawziyyah, Maddrij alSaiikin, Tahqiq Muhammad al-

Mu'tasim bi Allah, Jilid 1, h. 269.

73 Ada pendapat yang mcngatakan wajib reda tetapi pendapat yang pal

ing sahih ialah mustahab. Sila lihai Ibn Taymiyyah, Majmu' Fntdwci, Jam'

wa Tartib 'Abd al-Rahman bin Muhammad, Jilid 8, h. 191. Walau

bagaimanapun martabat reda jauh lebih tinggi daripada sabar. Lihat, Ibn

Rajab al-Hanbali, Abu al-Faraj 'Abd al-Rahman bin Ahmad (1408H),

Jami' al-'Ulum wa al-Hiknm, Beirut: Dar al-Ma'rifah, h. 194.

74 Terdapat perbezaan di antara reda dan sabar. Bagi seorang yang reda,

sama ada bencana menimpanya atau tidak adalah sama sahaja. tidak

menggugat kedudukannya. Orang yang sabar pula tidak reda (tidak

merasa senang) dengan bencana yang menimpa tetapi dia tidak

melakukan tindakan yang menyalahi syarak alau menyalahi tuntutan

sifat sabar itu sendiri. Sila lihat 'Uthaymin, Fntdtofi al-'Aqidali, h. 541.

7? Ibid.

7" Ibn Taymiyyah. Majmu1 Fatawa, Jam" wa Tartib 'Abd al-Rahman bin

Muhammad, Jilid 8. h. 191.

didapati melalui kajian ilmiah masih belum mencukupi dan

tidak dapat memberi penawar mujarab kepada jiwa yang

berada dalam keresahan. Jiwa hanya benar-benar akan

tenang apabila seseorang Muslim itu mengetahui hakikat dan

tuntutan 'ubudiyyah terhadap Allah SWT; Pencipta dan

Pemilik segala makhluk. Apabila pengertian dan hakikat

hamba abdi seseorang terhadap Allah SWT telah meresap

dan bertunjang di dalam jiwa, sudah tentu dia akan reda

senang hati terhadap segala ketentuan Allah SWT. Justeru,

andainya ditakdirkan segolongan manusia diseksa di dalam

neraka, manakala segolongan lain mendapat nikmat syurga,

siapakah yang layak mempertikaikan ketetapan tersebut?

Tidakkah Allah SWT berhak melakukan apa sahaja terhadap

makhluk-Nya? Sekiranya logik akal menerima hakikat ini

nescaya sifat pengabdian tersebut mampu menjadikannya

patuh dan menyerah kepada ketetapan Allah SWT. Inilah

pelerai segala kekusutan yang menghantui jiwa. Tiada

tempat untuk melarikan diri atau berlindung kecuali

kepada-Nya.77

Apa yang dikemukakan oleh al-Buti di atas dapat

diserasikan dengan pandangan Ibn Qayyim ketika beliau

menerangkan konsep tawakal dan Ibn Taymiyyah ketika

beliau memperkatakan tentang asbdb. Ibn Qayyim menga-

takan bahawa hakikat tawakal akan terserlah apabila wujud

perkara berikut: apabila seseorang mengenal Allah SWT dan

sifat-sifat-Nya melalui kudrat, kifayah dan qayyumiyyah-Nya.

Setiap maujudat dalam pengetahuan-Nya dan ia wujud

melalui mashi'ah dan kudrat-Nya. Inilah tangga pertama

tawakal. Di samping itu dia mestilah akur kepada peraturan

'sebab dan akibat'. Seterusnya dia hendaklah mempunyai

kemantapan hati. Dengan kata lain, hatinya menolak segala

asbab walaupun anggotanya bergantung kepada asbdb

tersebut. Hatinya mestilah berasa tenang dalam pergan-

tungan kepada Allah SWT, tidak kepada asbdb. Keadaannya

dengan Allah SWT seperti budak kecil yang bergantung

penuh kepada ibunya ketika menyusu. Dia juga hendaklah

berprasangka baik terhadap Allah SWT. Dia mesti menye-

rahkan hatinya kepada Allah SWT tanpa sebarang bang-

Al-Btiti, Hurriyyah nl-lnseln fi Zill 'Ubndiyyntih H Allah, h. 53-54.

kangan. Keadaannya di sisi Allah SWT seperti sekujur mayat

berada di sisi orang yang memandikannya. Segala urusan

diserahkan kepada Allah SWT tetapi bukanlah urusan yang

berkaitan dengan takllf. Akhirnya hendaklah ada tafivld iaitu

menyerahkan segala urusan kepada Allah SWT dengan reda,

bukan terpaksa. Dia seperti seorang anak yang lemah

menyerahkan segala urusan mengenainya kepada si ayah

yang pandai mengurus dan tahu apa yang terbaik untuk-

nya.78 Konsep tawakal ini amat berkait rapat dengan konsep

takdir. Pendirian muslim ketika bertawakal kepada Allah

SWT adalah sama dengan pendiriannya ketika berhadapan

dengan takdir Allah SWT.

Maksud kenyataan Ibn Qayyim ini telah ditegaskan oleh

Ibn Taymiyyah dalam Majmu' dengan katanya yang ber-

maksud:

...bergantung kepada asbab adalah syirik pada

tauhid. Menghapuskan fungsi asbab bererti meng-

hapuskan peranan akal. Tidak menggunakan asbab

yang diperintah bererti mencela syarak. Justeru,

hamba hendaklah bergantung kepada Allah SWT,

tidak kepada asbab...

Ibn Taymiyyah menegaskan bahawa pergantungan

kepada Allah SWT adalah cantuman daripada makna tauhid,

akal dan syarak. Baginya, maksud tidak bergantung kepada

asbab ialah tidak meletakkan keyakinan terhadapnya, tidak

mengharapkannya dan tidak takut kepadanya. Ini adalah

kerana sesuatu sebab itu tidak berdiri sendiri kerana ia

terikat dengan asbab lain. Ia juga boleh terhalang apabila

wujud halangan-halangan tertentu. Pendek kata, semua

sebab tidak memberi kesan kecuali dengan kehendak Allah

SWT. Apa yang dikehendaki oleh-Nya pasti berlaku dan apa

yang tidak dikehendaki oleh-Nya sudah tentu tidak akan

berlaku.74

78 Ibn Qayyim al-Jawziyyah, Mndcirij al-Seilik'm, Tahqiq Muhammad al-

Mu'tasim bi Allah, Jilid 2, h. 118-122.

79 Ibn Taymiyyah, Minhaj nl-Sunnah nl-Nabazviyyah, Muhammad Rashad

Salim (Dr), Jilid 5, h. 366-367.

Keterangan di atas jelas berkait rapat dengan pendapat

al-Buti. Namun al-Buti menegaskan lagi bahawa ilmu tidak

boleh sekali-kali ditinggalkan bagi tujuan mengenali Allah

SWT dan melaksanakan titah perintah-Nya.8" Manusia

dilarang memperkatakan sesuatu tanpa ilmu sebagaimana

maksud firman-Nya dalam Siirah al-Isra', 17: 36:

"Dan janganlah engkau mengikut apa yang engkau

tidak mempunyai pengetahuan mengenainya; se-

sungguhnya pendengaran dan penglihatan serta hati,

semua anggota-anggota itu tetap akan ditanya

tentang apa yang dilakukannya."SI

Kesimpulan

Terdapat banyak persoalan dan permasalahan sekitar Qada'

dan Qadar termasuk yang telah dibincangkan dalam artikel

ini. Sebilangan besar masyarakat Islam yang dahagakan ilmu

dan penawar dalam mengharungi kehidupan duniawi ini

mungkin pernah diselubungi oleh permasalahan sebegitu.

Mereka mungkin telah dapat memahaminya dengan baik

setelah merujuk kepada mereka yang berautoriti dalam

bidang tersebut. Sebaliknya, bagi sesetengah golongan lain

pula, ada yang mengisytiharkan perang terhadap takdir

disebabkan ilmu yang dangkal. Mereka menyalahkan takdir

di atas segala perkara buruk yang menimpa mereka. Takdir

juga dijadikan alasan untuk berbuat dosa maksiat sedangkan

mereka menyedari dan dapat merasakan bahawa mereka

diberikan kemampuan untuk melakukan sesuatu perbuatan

sama ada baik atau buruk. Sebenarnya huraian yang jelas

dari al-Qur'an, al-Hadith dan ulama muktabar seperti yang

cuba dibincangkan dalam artikel ini, berserta sikap berfikir

yang terbuka, hati yang ikhlas untuk menerima hakikat

kebenaran dan bebas dari agenda nafsii yang jahat adalah

faktor utama yang dapat membimbing seseorang itu keluar

dari permasalahan takdir.

H(1 Al-Biiti, Huniyynh al-lnscin fi Z'tU VbudiyyatHi ti Allah, h. 54.

81 Sila lihat tafsirannya dalam al-Qurtubl, at-Jdmi li Ahkam nl-Qur'Cm,

Tahqiq al-Barduni, jilid 10.

